
Ao contrario do que acontece noutros paises de
fala galego-portuguesa, até hai pouco tempo o
galego non dispufia de ningun traballo mono-
grafico que tratase en profundidade cuestions
relacionadas co potencial de expresividade da
lingua. Neste sentido, cinco anos apds a sta
publicacion, a Estilistica da lingua galega de
Xosé Ramon Freixeiro Mato (en adiante ELG)
continda a ser a Unica obra de referencia no
ambito galego dedicada exclusivamente ao
estudo dos trazos estilisticos mais salientabeis
e definitorios do noso idioma. Con todo, esta
non ¢ a primeira vez que Freixeiro Mato ma-
nifesta o seu interese nesta tematica, pois son
sobexamente cofecidos outros contributos en
que o autor presta unha atencidn especial aos
aspectos estilisticos. A este respecto, estamos
a nos referir a traballos previos como a Gra-
matica da lingua galega (2006) en catro volu-
mes e A lingua literaria galega no século XIX
(2005), entre outros, sendo este Gltimo o resul-
tado dun proxecto de investigacion en parceria
co profesor Sanchez Rei e coa profesora Go-
retti Sanmartin. Por conseguinte, a tomarmos
por empréstimo as palabras do autor, a ELG
constitue un labor de sistematizacion e de fun-
damentacion tedrica dos aspectos expresivos
do idioma, “co obxectivo de dotar a lingua
galega dunha ferramenta de estudo de que ou-
tras linguas xa dispufian desde hai anos” (p. 5).
Asi, se ben ¢ certo que os autores desatenderon
esta area de investigacion durante décadas, a
saida do prelo deste estudo tan exhaustivo can-
to pormenorizado contribie grandemente para
preenchermos ese oco tan notorio nos estudos
filoloxicos e lingiiisticos galegos, diminuindo
deste modo a desnecesaria distancia que se es-
tabeleceu entre a nosa lingua e os idiomas da
suia contorna.

Con este pano de fondo, € nun momento en
que a estilistica ¢ albo de especial atencion nas
novas disciplinas, a ELG dirixese a todos os
lectores e lectoras que quixeren ben cofiecer,

ben profundar nas potencialidades expresivas
contidas nos diferentes planos do galego. Can-
to 4 stia estrutura, a obra consta de sete grandes
seccions ou capitulos, coas stias corresponden-
tes subdivisions, para alén dunhas extensas
referencias bibliograficas (pp. 511-537), que,
xuntamente coas fontes literarias (pp. 539-
544) e cos indices onomastico (pp. 545-565)
e de materias (pp. 567-572), conforman un
extenso volume de case seiscentas paxinas.
Igualmente, ¢ necesario facermos referencia ao
amplo sistema de notas no rodapé, destinadas
a complementaren o corpo do texto por medio
de informacioén adicional sobre cuestions espe-
cificas, de esclarecementos no tocante a termi-
noloxia empregue etc. Por conseguinte, co fin
de dar conta de todo isto, o discurso do autor,
que parte dos conceptos e das ideas principais
con que traballa a estilistica, vai examinando
de maneira ascendente os recursos estilisticos
das diferentes unidades lingiiisticas, para asi
finalizar co estudo dos elementos lingiiisticos
que funcionan no nivel textual e que repercu-
ten no estilo.

Despois do exposto, e pasando 4 materia
en debate, no primeiro capitulo, intitulado “In-
troducion” (pp. 5-18), Xosé¢ Ramon Freixeiro
Mato presenta as distintas motivacions que o
conduciron a redixir a ELG, ben como os ma-
teriais que foron de proveito para a elaboracion
do libro. Outrosi, o autor expdén os obxectivos
do traballo, que abranxen desde o estabelece-
mento dun marco teorico firme a respecto das
nocions de “estilo” e “estilistica”, e a analise
da lingua literaria en relacion co estilo, até a
vontade de contribuir para a conformacion dun
modelo de lingua mais auténtico e de calidade.
Alias, este capitulo inclie a metodoloxia adop-
tada, que vai ser a da estilistica lingiistica,
alén de ofrecer ao publico lector unha revision
minuciosa e actualizada dos estudos sobre es-
tilistica no sistema literario galego-portugués.

A segunda parte, chamada “A estilistica: de-
finicion, clases e relacions” (pp. 19-72), cons-
titie unha excelente introducion as multiplas
cuestions que o autor coloca ao longo das pa-
xinas deste volume. Asi, esta seccion fornece
unha aproximacion tedrica xeral aos conceptos
de “estilo” e “estilistica”, a0 mesmo tempo que
proporciona unha vision clara e abranxente das
diversas abordaxes adoptadas polas diferentes
escolas de pensamento na pasada centuria. Nes-
te sentido, o autor define o estilo como “o con-
xunto de trazos lingiiisticos que confiren unha
expresion distintiva e peculiar a unha producion
verbal humana”, de forma que a estilistica vén
corresponder a “investigacion sobre 0s recursos
expresivos que posue a lingua nos diferentes
planos e nas stas multiplas manifestacions” (p.
25). Non obstante este feito, Freixeiro Mato pon
a tonica na falta de consenso a respecto da de-
finicion e delimitacion dos conceptos antecita-
dos, ben como na inexistencia dun método rigo-
roso capaz de garantir 4 estilistica a condicion
de ciencia. Para alén destes aspectos, este capi-
tulo tamén analiza a estreita relacion entre esta
disciplina e a sociolingiiistica e a gramatica, asi
como o vinculo deste ramo do cofiecemento co
xénero e co rexistro. Canto ao primeiro punto,
Freixeiro Mato define a sociolingiiistica como
“o estudo da lingua analizada no seu contexto
social, co obxectivo de explicarmos a variabili-
dade lingiiistica e a interrelacion entre factores
sociais e fenomenos lingiiisticos” (p. 39). Asi,
a relacion entre a estilistica e a sociolingiiisti-
ca tornase evidente, pois as linguas dan orixe
a estilos de fala diferenciados en funcion das
caracteristicas especificas da situacion e do
contexto de uso. No caso concreto da Galiza, o
conflito lingiiistico existente desde hai mais de
cinco séculos privilexiou a mestura de linguas e
a alternancia de cdodigos, polo que, ao tratarmos
de cuestions estilisticas, non se pode ignorar o
contexto sociolingiiistico en que os textos son
producidos e recibidos, xa que este mesmo con-
texto diglosico afecta tanto a stia interpretacion
como o seu significado, interferindo deste modo
no seu funcionamento como produto estético.
Nesta mesma lifia, a relacion existente entre es-
tilistica e gramdtica tamén merece ser referida,
pois € este ramo da lingiiistica o encargado de
proporcionar as directrices necesarias para a or-
ganizacion do estudo estilistico das diferentes
linguas. Por esta razén, non é de estrafiarmos
que todos os estudos de gramatica incorpo-
ren, dun modo ou doutro, a estilistica nas suas
paxinas.

O terceiro capitulo, “A grafoestilistica” (pp.
73-80), que € o mais breve dos que compoiien
este traballo, aborda cuestions relacionadas co
aproveitamento estilistico-expresivo da grafia.
Neste contexto, o autor concéntrase en aspec-
tos como a ortografia e a disposicion do espazo
nos textos, visto que, so determinadas circuns-
tancias, poden adquirir connotacions expresi-
vas. Estamos, por tanto, a nos referir a feno-
menos como o incumprimento intencionado
das regras ortograficas ou o afastamento das
pautas tradicionais no que di respecto a distri-
bucion dos textos en prosa ou en verso. Desta
forma, recursos estilisticos como a alteracion
das maitsculas e minusculas, a ausencia de
signos de puntuacidn e a disposicion grafica en
forma de anagrama, entre outros, cumpren en
certos textos unha importante funcion estilisti-
co-expresiva. Para alén diso, convén notarmos
que este capitulo marca o comezo dun didlogo
entre lingua e literatura que vai proseguir sen
interrupcions durante toda a obra. Asi, a tra-
vés dos inniimeros exemplos que inclie cada
seccion, a ELG conxuga aspectos literarios e
lingiiisticos como se fosen as duas faces dunha
mesma moeda.

Por sua vez, o capitulo a seguir, que ten por
titulo “A fonoestilistica ou estilistica do son”
(pp. 81-113), céntrase, a retomarmos as pala-
bras do autor, no estudo da funcién “expresiva
da lingua, exercido nos niveis fonoldxico, lexi-
cal e sintactico” (p. 81). Neste sentido, & parte
da sua funcion distintiva, os fonemas e os tra-
zos suprasegmentais desempefian un importan-
te labor expresivo debido as suas propiedades
de timbre, duracion, altura e intensidade. En
relacion con este punto, Freixeiro Mato fai re-
ferencia a capacidade que posuen alguns sons
para evocaren certas representacions mentais
non auditivas a través da expresividade dos
fonemas tanto vocalicos canto consonanticos.
Esta evocacion de sensacions inaudibeis, de-
nominada fonosimbolismo, xuntamente co po-
tencial de recursos de expresion como a ono-
matopea, a aliteracion, e mesmo a gheada e o
seseo, entre moitos outros, tornase unha parte
integrante da fonoestilistica que, como demos-
tra o autor, compre termos en consideracion.

Mudando de asunto, mais intimamente re-
lacionado co exposto previamente, a quinta
epigrafe en que se divide o traballo de Frei-
xeiro Mato, que ¢é considerabelmente mais
extensa que as anteriores, consagrase exclusi-
vamente ao estudo da rendibilidade expresiva

das palabras. A este respecto, “A estilistica da
palabra” (pp. 115-350) fai un percurso pola
inesgotabel potencialidade expresiva destas
unidades lingiiisticas, abranxendo na sta ana-
lise tanto as palabras gramaticais canto as de
natureza lexical, e prestando particular aten-
cion a expresividade decorrente dos aspectos
semanticos e morfoloxicos. Téndomos en con-
ta o que precede, fica claro que son moitos os
puntos que merecen especial destaque nesta
ocasion, a comezarmos pola perfecta sinto-
nia que se estabelece entre lingua e literatura.
Nesta mesma orde de ideas, no que di respec-
to 4s palabras gramaticais, o autor considera
a grande rendibilidade expresiva dos prono-
mes persoais atonos, dos demostrativos e dos
posesivos, pois diversos factores como a sta
presenza ou ausencia, a sia posicion e o tipo
de construcions de que fan parte constitien, en
moitos casos, unha opcion estilistica que re-
percute na expresividade do texto. Neste sen-
tido, compre destacarmos a funcion expresiva
do dativo de solidariedade, xa que, a pesar do
seu caracter principalmente oral e coloquial, é
un trazo propio do galego que sempre estivo
e contina a estar moi presente tanto na lin-
gua popular como na literatura. E igualmente
digna de nota a rendibilidade expresiva dos
pronomes interrogativos e exclamativos, “por
concentraren en si propios a forza intensiva e
emocional como elementos tonificados” (p.
144). Algo semellante acontece cos pronomes
identificadores, e nomeadamente co artigo, da-
do que, para alén dos seus diversos usos e va-
lores na lingua, contribien para cohesionaren
os textos, ben como para evitaren constantes
recorrencias. Por sua vez, no tocante s pala-
bras gramaticais invaridbeis, Freixeiro Mato
estuda a relevancia do punto de vista estilistico
das preposicions e das conxuncions, ainda que,
indubidabelmente, dispensa unha atencién es-
pecial aos adverbios, pois, alén de admitiren
diferentes posicions dentro do enunciado, al-
guns mesmo toleran a sufixacidon apreciativa
en -ifio ou, no caso dos adverbios pronominais
e presentativos, poden funcionar como deicti-
cos textuais. Por ultimo a este respecto, con-
vén notarmos o grande compromiso do autor
co uso dun galego de calidade, que se torna
evidente non s6 na ELG, mais é unha cons-
tante en todos os seus contributos. Asi, se ben
¢ certo que este volume se centra na analise
dos trazos lingiiisticos autenticamente gale-
gos, como ¢ o caso, por exemplo, do futuro
de subxuntivo e dos infinitivos flexionado e

xerundial (“Trazos de estilo no uso das formas
verbais”, pp. 311-350), non por iso ignora os
trazos negativos que desnaturalizan o idioma,
como acontece nas seccions que tefien por titu-
lo “A preposicion a co complemento directo”
(pp. 178-180), “Castelanismos” (pp. 213-217)
e “Sinonimia, diglosia e estilo” (pp. 234-237).
Noutra orde de ideas, as palabras lexicais, en-
tre as cales se incluen os nomes substantivos e
adxectivos, os verbos e os adverbios formados
a partir de nomes, posuen unha capacidade ex-
presiva maior que a das palabras gramaticais,
nomeadamente polo feito de acordaren “en
no6s unha determinada representacion que po-
de resultar evocadora de imaxes, sensacions
ou sentimentos” (p. 193). Nesta subepigrafe, ¢
interesante salientarmos as paxinas dedicadas
as “Palabras evocativas” (pp. 207-220), onde
Freixeiro Mato analiza o efecto estilistico dos
dialectalismos, dos arcaismos, dos estranxei-
rismos e das xirias, pondo a tonica, no entanto,
na funcion estilistico-expresiva dos castelanis-
mos, que, con certeza, se fai preciso atenuar se
quixermos garantir a sobrevivencia do galego.
Outrosi, ¢ de grande proveito a seccidn inti-
tulada “Rendibilidade expresiva dos diminuti-
vos” (pp. 267-282), en que o autor considera
o potencial estilistico do sufixo -ifio/~ifia con
base nas tres funcions basicas que desempefian
os diminutivos: a representativa, a expresiva e
a apelativa.

A sexta parte, que ten por titulo “A esti-
listica do enunciado” (pp. 351-407), explora
todos aqueles fendmenos expresivos que se
vinculan & oracion, considerando a este pro-
posito o enunciado ou oraciéon como ‘“‘unha
unidade lingiiistica de comunicacién que po-
de estar formada por unha clausula, por unha
frase ou mesmo por unha palabra, sempre que
estas unidades expresaren un significado com-
pleto” (p. 351). Neste sentido, concordamos
co profesor Freixeiro Mato cando afirma que
“¢ sen dubida na sintaxe onde mellor se pode
por en relevo a capacidade creadora da persoa
que fala ou escribe” e, por conseguinte, tamén
a rendibilidade estilistica da lingua, pois, en
moitos casos, os desvios xerados no uso das
normas sintacticas poden dar orixe a “verda-
deiras innovacions estilisticas” (p. 353). Mais
unha cuestion que compre ser citada € o va-
lor expresivo dos verbos, xa que determinan
o tipo de complementos susceptibeis de oco-
rrer na clausula e, alias, adoitan admitir dife-
rentes clases de construcions, algunhas delas
realmente expresivas e xenuinamente galegas.

Asi, como refire o autor na seccion epigrafada
como “O verbo ¢ os seus complementos” (pp.
357-360), resultan especialmente expresivas
as estruturas en que os verbos transitivos ad-
miten a dupla construciéon con complemento
directo e con suplemento (Apasiar as patacas/
Apariar nas patacas), tendo esta tltima un ma-
tiz enfatico, para alén de constituir un trazo
diferencial a respecto do espafiol que convén
potenciarmos. Do punto de vista estilistico, un
outro aspecto que quereriamos destacar € o po-
tencial expresivo que decorre da extension das
clausulas e dos enunciados, pois tanto a utili-
zacion preferente de segmentos mais breves ou
mais longos como o gosto pola stia combina-
cion afecta a comprension e o ritmo do discur-
so, ben como os seus valores expresivos. Algo
semellante acontece con “A orde de palabras”
(pp- 371-391), pois, tal como se esclarece nesta
epigrafe, a orde xeral dos constituintes da clau-
sula, a posicion dos cliticos e a colocacion do
adxectivo na frase nominal, entre outros, deixa
unha grande marxe de liberdade individual que
¢ adoito aproveitada para fins estilisticos. Nes-
te contexto, aspectos como a topicalizacion
ou a focalizacion das unidades lingiiisticas, a
relativa flexibilidade na colocacion dos cliti-
cos ¢ as multiplas posibilidades combinatorias
arredor dos nomes substantivos e adxectivos
repercuten directamente na expresividade e na
estilistica do enunciado.

O sétimo e derradeiro capitulo, chamado
“A estilistica do texto” (pp. 409-509), consa-
grase ao estudo dos distintos elementos que
funcionan no nivel textual e que se reflicten
no estilo. Para esta finalidade, ao longo das
diferentes epigrafes que conforman esta parte,
Freixeiro Mato fai fincapé en aspectos como a
obxectividade ou subxectividade do discurso,
as formas de tratamento, a polifonia e as mo-
dalidades textuais ou a intertextualidade, entre
outros, que, embora de maneira distinta, enri-
quecen expresivamente o texto. Unha cuestion
non menos importante que as anteriores ¢ “A
expresividade de certos recursos pragmaticos”
(pp- 429-434), titulo que remite para a seccion
7.5. Nestas paxinas, o autor reflicte sobre a re-
lacién que se estabelece entre a estilistica ¢ a
cortesia, as formas de tratamento, o vocativo
e a apostrofe, todos eles recursos de grande
potencial expresivo que se manifestan, nos
dous primeiros casos, a través de certos sufi-
xos apreciativos, dos deicticos sociais e das
formulas de tratamento, e, nos restantes, por
medio de marcadores discursivos de control de

contacto e das interxeccions. Igualmente, no
que di respecto ao funcionamento das “Figuras
retoricas no nivel textual” (pp. 434-446), ¢ de
salientarmos a grande rendibilidade expresiva
do discurso irénico, presente tanto na lingua en
xeral como nos textos literarios. Neste sentido,
a ironia exixe que o autor e o lector fagan par-
te do mesmo xogo lingiiistico, isto ¢, un xogo
en que o lector ou lectora “debe interpretar de
forma correcta a mensaxe alén da sua litera-
lidade” a partir dos seus recursos contextuais
e do seu cofiecemento do mundo (p. 437). Xa
para completarmos esta breve panoramica da
estilistica do texto, convén facermos referen-
cia 4 seccion intitulada “Os xéneros e as mo-
dalidades discursivas” (pp. 446-479), en que, a
través de innimeros exemplos rigorosamente
escollidos e moi ilustrativos, Freixeiro Mato
analiza pormenorizadamente os diversos xé-
neros e tipoloxias de textos, tendo en conta
as stias caracteristicas propias e a sua directa
vinculacion co estilo.

En definitiva, a Estilistica da lingua galega
constitlie un contributo Unico de grande valor
no ambito lingliistico € mesmo literario. Para
concluirmos estas lifias, non podemos mais do
que parabenizar o autor polo rigor, a dedicacion
€ 0 compromiso coa lingua que se reflicte nes-
tas paxinas. Asi pois, cunha exposicion clara e
coherente dos contidos, Freixeiro Mato cons-
trie un discurso elocuente e ben fundamentado
que consegue por no papel todos os valores ex-
presivos propios do noso idioma. Resta apenas
dicirmos que, certamente, este libro constitie a
ferramenta de analise que o galego vifia necesi-
tando desde hai moito tempo, non s6 do punto
de vista tedrico, mais tamén do practico, xa que
o prestixio e o futuro do galego dependen gran-
demente do coflecemento e subsecuente poten-
ciamento de todos estes trazos estilisticos que,
felizmente, o profesor Xosé Ramoén Freixeiro
Mato pon agora ao noso dispor.

